
	వ.	
ఇది ధ్యానయోగంబు. నింక ధారణాయోగంబులఁ జెప్పెద

నెట్లనినఁ, జరణాదిజానుపర్యంతంబు పృథ్వితత్వం బగు. తదధి

దైవతం బైన బ్రహ్మను లకారయుక్తంబైన వాయుధారణా

భ్యాసంబున ధ్యానింపఁ బృథ్వీజయంబు గల్గు, జాన్వాదినాభి

పర్యంతంబు జలతత్వంబగు. తదధిదైవతంబైన విష్ణుని వకార

యుక్తంబైన వాయుధారణాభ్యాసంబున ధ్యానింప సలిల

జయంబుగల్గు, నాభ్యాదికంఠపర్యంతం బగ్నితత్వం బగు. తదధి

దైవతం బైనరుద్రుని రవర్ణయుక్తంబైన వాయుధారణా

భ్యాసంబున ధ్యానింప నగ్నిజయంబుగల్గు, కంఠాదిభ్రూమధ్య

పర్యంతంబు వాయుతత్వం బగు. తదధిదైవతం బైనమాహేశ్వ

రుని యకారయుక్తంబైన వాయుధారణాభ్యాసంబున

ధ్యానింపఁ బవనజయంబు గల్గు, భ్రూమధ్యాది బ్రహ్మరంధ్ర

పర్యంతం బాకాశతత్వంబగు. తదధిదైవతంబైన బిందుమయ

గగనశరీరుండైన సదాశివుని యకారయుక్తంబైనఁ బ్రాణా

నిలధారణాన్యాసంబున ధ్యానింపఁ దన్మయత్వంబును గగన

జయంబును గలుగు నిట్లు ధారుణియు, వారుణియు,

నాగ్నియు, మారుతవ్యోమంబులుపంచధారణాధ్యానాభ్యా

సంబునఁ బంచభూతజయంబు గల్గు నివ్విధంబున.

	తే.	
ధ్యాన మభ్యాస మొనరింపఁ దలఁగకపుడు

మానసము నిల్చు మదినూని మతియు నిల్చు

బుద్ధి నిల్చిన నానందపూర్తి గలుగు

నదియధారుణయండ్రు యోగాఢ్యు లవని.

	వ.	
ఇది ధారణయోగంబు. నిఁక సమాధి యెట్లనిన, నాసనజయం

బునం గుంభకసిద్ధిచేత నిర్మలంబైనజ్ఞానభాను ప్రకాశంబుచేత

		 ఈ పేజీలో చివరి మార్పు 31 జూలై 2021న 07:23కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

